
 

 
 
 
 
 
 

 
 
ᖃᓄᐃᑦᑑᓯᒪᓂᖓ - ᑭᒃᑯᑐᐃᓐᓇᕐᓂᒃ ᑐᓴᖃᑎᒌᖃᑎᖃᕐᓂᖅ:  ᓴᖅᑭᑎᑦᓯᕙᓪᓕᐊᓂᖅ 
ᓄᑖᓂᒃ ᓄᓇᕗᒥ ᐆᒪᔪᓕᕆᓂᕐᒧᑦ ᐱᖁᔭᕐᓂᒃ 
 
ᖃᓄᐃᓕᖓᓂᖓ:  ᓴᓇᔭᐅᓯᒪᔪᖅ-ᓄᓇᕗᒥ ᐆᒪᔪᓕᕆᓂᕐᒧᑦ ᐱᖁᔭᖅ 
ᓴᖅᑭᑎᑕᐅᓂᖓ ᓄᓇᕗᒥ ᐆᒪᔪᓕᕆᓂᕐᒧᑦ ᐱᖁᔭᖅ ᓯᕗᓪᓕᐅᔾᔭᐅᓯᒪᔪᖅ ᓄᓇᕗᑦ ᒐᕙᒪᖏᓐᓄᑦ.  
ᐱᕙᓪᓕᐊᑎᑕᐅᓂᖓ ᐱᖁᔭᒃᓴᐅᑉ ᑐᑭᒧᐊᒃᑎᑕᐅᔪᑦ ᐱᖓᓱᓄᑦ ᐊᖏᖃᑎᒌᒃᓯᒪᔪᓄᑦ ᐱᓕᕆᐊᖃᖅᑐᑎᒃ ᑲᑐᔾᔨᔪᑦ 
ᐃᓚᖃᖅᑐᑦ ᓄᓇᕗᑦ ᒐᕙᒪᖏᓐᓂᒃ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᔨᖏᑦ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ.  
ᐱᓕᕆᐊᒃᓴᐃᑦ ᐋᖅᑭᒃᓯᒪᓂᖏᑦ ᑖᒃᑯᓄᖓ ᐃᑲᔪᖅᑎᒌᓗᑎᒃ ᑲᑐᔾᔨᓂᐊᖅᑐᑦ ᒪᓕᒃᑐᑦ ᑖᒃᑯᓂᖓ ᑲᖏᖅᑐᒑᐱᖕᒥ 
ᐊᖏᖃᑎᒌᒍᑕᐅᓚᐅᖅᑐᓂᒃ ᐊᒻᒪᓗ ᐃᓕᑕᖅᓯᓯᒪᔪᑦ ᑖᒃᑯᐊ ᓄᑖᑦ ᐱᖁᔭᒃᓴᐃᑦ ᐊᐅᓚᓂᖃᑦᓯᐊᕈᓐᓇᕐᓂᖏᓐᓂᒃ 
ᑭᓯᐊᓂ ᐃᑲᔪᖅᑎᒌᒍᑎᒋᓗᒋᑦ. 
 
ᑕᒪᒃᑯᐊ ᑭᒃᑯᑐᐃᓐᓇᕐᓂᒃ ᑐᓴᖃᑎᒌᖃᑎᖃᕐᓂᖅ ᓴᖅᑭᑎᑕᐅᓯᒪᔪᖅ ᐃᑲᔪᖅᑎᒌᒍᑎᒋᒻᒪᕆᒃᑐᒍ, ᖃᐅᔨᓴᕈᑎᒋᓪᓗᒍ 
ᐊᒻᒪᓗ ᐸᕐᓇᒍᑎᒋᓪᓗᒍ.  ᑐᑭᓯᒋᐊᖅᑎᑦᓯᔾᔪᑎᖃᕐᓂᐊᕐᓗᓂ ᖃᓄᐃᑦᑑᓯᒪᓂᖓᓂᒃ ᑐᑭᓯᒋᐊᕈᑎᒃᓴᑦ ᐊᒻᒪᓗ 
ᐊᐅᓚᔾᔭᐃᒋᐊᕐᓂᐊᕐᓗᓂ ᑭᒃᑯᑐᐃᓐᓇᐃᑦ ᐅᖃᐅᓯᖃᓕᕈᑎᒃᓴᖏᓐᓂᒃ, ᓈᒪᒋᐊᖅᑐᓂᒃ ᑎᑎᕋᖅᓯᒪᔪᑦ 
ᐅᖃᓕᒪᐅᑎᒃᓴᓂᒃ ᐋᖅᑭᒃᓱᐃᔪᖃᖅᑐᖅ ᐃᓄᒃᑎᑐᑦ, ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ, ᐅᐃᕖᑎᑐᓪᓗ 
ᑐᓂᐅᖅᑲᐅᑕᐅᓂᐊᖅᑐᑦ ᓄᓇᕗᓕᒫᒥ ᐊᒻᒪᓗ ᐃᓘᓐᓇᖏᓐᓄᑦ ᐃᓚᐅᓂᖃᖅᑐᓄᑦ ᐊᒻᒪ ᐃᓚᐅᓂᖃᖅᑐᓕᒫᓄᑦ 
ᑲᓇᑕᒥ. 
 
ᑖᒃᑯᐊ ᓄᑖᑦ ᐆᒪᔪᓕᕆᓂᕐᒧᑦ ᐱᖁᔭᑦ ᓴᖅᑭᑎᑕᐅᕕᒃᓴᖃᖅᑐᑦ ᒪᓕᒐᓕᐅᕐᕕᖕᒥ ᑕᒫᓂ ᐅᑭᐊᒃᓵᖅ ᑕᒪᓐᓇ 
ᓄᓇᕗᒥᐅᓂᒃ ᑐᓴᖃᑎᒌᖃᑎᖃᕐᓂᖅ ᐱᐊᓂᒃᓯᒪᓕᖅᐸᑦ.  ᐊᖏᕈᑕᐅᒃᐸᑦ, ᑕᒪᓐᓇ ᐃᖅᑲᐅᒪᓇᕐᓂᐊᖅᑐᖅ 
ᓯᕗᓪᓕᖅᐹᒥ - ᐆᒪᔪᓕᕆᓂᕐᒧᑦ ᐱᖁᔭᓂᒃ ᓴᓇᔭᐅᔪᖃᕐᒪᑦ ᓄᓇᕗᒥ, ᓄᓇᕗᒥᐅᓄᑦ. 
 
ᓱᖕᒪᑦ ᐊᓯᔾᔨᕆᐊᖃᖅᐸᑦ ᐱᖁᔭᖅ? 
ᑖᒃᑯᐊ ᐅᒪᔪᓕᕆᓂᕐᒧᑦ ᐱᖁᔭᑦ ᐱᑕᖃᕆᐊᖃᕐᒪᑕ ᒪᓕᒐᑎᒍᑦ ᐊᖅᑯᑎᒋᓂᐊᕐᓗᒋᑦ ᐱᓕᕆᐊᖃᖅᑎᓪᓗᑕ ᒫᓐᓇ 
ᓯᕗᓂᒃᓴᒥᓗ ᐆᒪᔪᓕᕆᓂᕐᒧᑦ ᐊᐅᓚᑦᓯᔾᔪᑕᐅᒋᐊᖃᖅᑐᓂᒃ ᓄᓇᕗᒥ.  ᒫᓐᓇ ᐅᒪᔪᓕᕆᓂᕐᒧᑦ ᐱᖁᔭᑦ 
ᑎᑎᕋᖅᑕᐅᓚᐅᖅᓯᒪᔪᑦ 1978-ᒥ.  ᑕᐃᒪᙵᓂᒃ ᐊᒥᓱᑦ ᖁᒡᕙᕆᐊᖅᓯᒪᓕᕐᒪᑕ ᐆᒪᔪᓕᕆᓂᕐᒥᑦ ᐊᐅᓚᑦᓯᔾᔪᑎᒋᔭᐅᔪᑦ.  
ᐊᒻᒪᓗ ᐊᑕᐅᓯᕐᒥᒃ ᐱᒻᒪᕆᐅᔪᒥᒃ ᐱᕙᓪᓕᐊᓂᖅᑕᖃᖅᓯᒪᖕᒪᑦ - ᓴᖅᑭᑎᑕᐅᓂᖓ ᓄᓇᕗᑦ. 
 
ᑖᒃᑯᐊ ᓄᑖᑦ ᐱᖁᔭᑦ ᐃᒪᐃᓐᓂᐊᖅᑐᑦ: 
 

 ᒪᓕᖕᓂᖅᓴᐅᓗᑎᒃ ᐃᓕᖅᑯᓯᖏᓐᓂᒃ ᐊᒻᒪᓗ ᐃᓱᒫᓘᑎᖏᓐᓂᒃ ᓄᓇᕗᒥᐅᑦ; 
 ᐃᓚᓕᐅᑎᓗᒋᑦ ᐆᒪᔪᓕᕆᓂᕐᒧᑦ ᐱᖁᔭᑦ ᐊᒻᒪᓗ ᑲᑐᔾᔨᖃᑎᒌᑦ ᓴᖅᑭᑎᑕᐅᓯᒪᔪᑦ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓄᑦ; 
 ᐃᓚᐅᑎᓪᓗᒋᑦ ᑲᓇᑕᒥ, ᓄᓇᕐᔪᐊᓂᓗ ᐆᒪᔪᓕᕆᓂᕐᒧᑦ ᒪᓕᒋᐊᓖᑦ ᐊᑐᓕᖅᑎᑕᐅᓯᒪᔪᑦ ᐊᒻᒪᓗ ᓄᓇᕗᑦ 

ᒪᓕᒋᐊᖃᖅᑕᖏᑦ ᑕᐃᒪᙵᓂᒃ, 1978 
 
ᐃᓚᐅᔾᔨᓂᖅ ᒪᓕᒃᑕᐅᖁᔭᖏᓐᓂᒃ ᓄᓇᕗᒥ ᓄᓇᑖᕈᑎᓂ ᐃᓚᒋᒻᒪᕆᖕᒪᒍ ᑕᒪᑐᒪ ᐊᑐᖅᑕᐅᔫᑉ.  ᑖᒃᑯᐊ ᒫᓐᓇ 
ᐅᒪᔪᓕᕆᓂᕐᒧᑦ ᐱᖁᔭᑦ ᑎᒍᔭᐅᓚᐅᕐᒪᑕ ᓄᓇᑦᓯᐊᕐᒥᑦ, ᑐᑭᓯᐅᒪᓪᓗᑕ ᑖᒃᑯᐊ ᓄᓇᕗᑦ ᒐᕙᒪᖏᑦ ᑕᒪᒃᑮᖕᓂᑦ 

ᐅᓪᓗᒥᒧᑦ ᐊᖑᑎᓯᒋᐊᖅᑎᑦᑎᓗᑎᒃ ᐊᒻᒪᓗ ᐊᖏᕈᑎᒋᓗᒋᑦ ᐃᓚᓕᐅᑎᓯᒪᓕᖅᑎᓪᓗᒋᑦ ᐱᖁᔭᐅᔪᑦ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓂ. 
 
ᑖᒃᑯᐊ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓇᓗᓇᐃᔭᐃᓯᒪᔪᑦ ᐊᐅᓚᑦᓯᖃᑎᒌᒍᑕᐅᓂᐊᖅᑐᓂᒃ ᑖᒃᑯᐊ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ, ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᑦ ᐱᒻᒪᕆᐅᔪᒥᒃ ᐃᓚᐅᓂᖃᕐᒪᑕ ᐱᓕᕆᐊᒃᓴᖃᖅᑐᑎᒃ ᐊᐅᓚᑦᓯᓂᒃᑯᑦ ᐆᒪᔪᓕᕆᓂᕐᒥᑦ ᓄᓇᕗᒥ.  
ᐃᓚᒋᔭᖓ ᑖᒃᑯᐊ ᑲᑐᔾᔨᔪᑦ ᐱᓕᕆᐊᖃᖅᑐᑦ ᐱᓕᕆᐊᒃᓴᖏᓐᓂ  ᓴᖅᑭᑎᑦᓯᓗᑎᒃ ᓄᑖᓂᒃ ᐱᖁᔭᕐᓂᒃ 
ᐱᕈᖅᐸᓪᓕᐊᑎᓪᓗᒋᑦ ᒪᓕᒡᓗᒋᑦ ᐱᓕᕆᔾᔪᑕᐅᖁᔭᐅᔪᑦ ᓄᓇᕗᒥ ᓄᓇᑖᕈᑎᓂ ᐊᒻᒪᓗ ᐱᑕᖃᕐᓗᓂ ᒪᓕᒐᑎᒍᑦ 
ᐱᓕᕆᔾᔪᑎᒃᓴᓂᒃ ᓴᖅᑭᑎᑦᓯᔾᔪᑎᒋᓂᐊᕐᓗᒋᑦ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒥᒃ. 
 
ᖃᓄᐃᑦᑑᓯᒪᓂᖓ, ᐱᕙᓪᓕᐊᑎᑕᐅᓂᖓᓗ 
1997-ᒥ, ᐸᕐᓇᒍᑕᐅᕙᓪᓕᐊᑎᓪᓗᒍ ᐊᕕᒃᑕᐅᓂᒃᓴᖅ, ᑖᒃᑯᐊ ᓄᓇᕗᒥ ᐊᖓᔪᖅᑳᖃᕐᕕᒃ ᓄᓇᕗᑦᓯᐊᑉ ᒐᕙᒪᖏᓐᓂ, 
ᐆᒪᔪᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᓪᓗ ᐱᒋᐊᖅᑎᑦᓯᓚᐅᕐᒪᑕ ᖃᓄᐅᑦᑑᓯᒪᓂᖓᓂᒃ ᖃᐅᔨᓴᕈᑎᖃᖅᑐᑎᒃ ᓄᑖᓂᒃ 
ᐆᒪᔪᓕᕆᓂᕐᒧᑦ ᐱᖁᔭᕐᓂᒃ.  ᖄᖏᖅᓯᒪᓕᖅᑎᓪᓗᒍ ᐊᐃᐳᕈ 1, 1999 ᑕᒪᓐᓇ ᐊᑐᖅᑕᐅᔪᖅ ᑲᔪᓯᑎᑕᐅᓕᓚᐅᕐᒪᑦ 
ᓄᓇᕗᑦ ᐃᑯᐱᒡᕕᓕᕆᔨᖏᓐᓄᑦ.  ᓄᕕᒻᐱᕆ 1999-ᒥ, ᐃᑯᐱᒡᕕᓕᕆᔨᒃᑯᑦ ᑐᓂᓯᓚᐅᕐᒪᑕ ᐱᖁᔭᓕᐊᕆᔪᒪᔭᒥᓂᒃ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐱᕙᓪᓕᐊᑎᑕᐅᓕᖁᓪᓗᒍ ᓄᑖᖅ ᐆᒪᔪᓕᕆᓂᕐᒧᑦ ᐱᖁᔭᒃᓴᖅ.  ᑖᓐᓇ ᑐᒃᓯᕋᐅᑦ 
ᐊᖏᕈᑕᐅᓚᐅᖅᑐᖅ ᐊᒻᒪᓗ ᐊᖏᕈᑕᐅᓪᓗᓂ ᐊᐅᓚᑦᑎᔨᓄᑦ ᓯᕗᓪᓕᐅᑎᔭᐅᓯᒪᓂᐊᓂᖓᓂᒃ.  ᐋᖅᑭᒃᑕᐅᔪᑦ 
ᐱᓕᕆᐊᖃᕐᓂᐊᖅᑐᑦ ᑖᒃᑯᓇᙵᑦ ᓄᓇᕗᑦ ᒐᕙᒪᖏᓐᓂᒃ, ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐋᖅᑭᒃᑕᐅᓚᐅᖅᑐᑦ ᑐᑭᒧᐊᒃᑎᑦᑎᓂᐊᕐᓗᑎᒃ ᐱᕙᓪᓕᐊᑎᑕᐅᓂᖓᓂᒃ ᑖᓐᓇ ᐱᖁᔭᖅ.  
ᖃᐅᔨᓴᑦᓯᐊᓂᖃᓚᐅᖅᑐᑦ ᒪᓕᒐᑎᒍᑦ ᕿᒥᕐᕈᔭᐅᓪᓗᓂ ᐊᒻᒪᓗ ᖃᐅᓴᕈᑎᖃᕐᓂᖅ ᐱᐊᓂᒃᑕᐅᓪᓗᓂ.  ᓄᓇᕗᓕᒫᒥ 
ᑐᓴᖃᑎᒌᖃᑎᖃᕐᓂᖅ ᓴᖅᑭᓐᓂᐊᖅᑐᖅ ᐊᐃᐳᕈᒥ ᐊᒻᒪᓗ ᒪᐃᒥ 2002.  ᐱᖁᔭᒃᓴᖅ ᓴᖅᑭᑎᑕᐅᓂᐊᖅᓯᒪᔪᖅ 
ᒪᓕᒐᓕᐅᕐᕕᖕᒥ ᐅᑭᐊᒃᓵᖓᓂ 2002. 
 
ᐱᖓᓲᓗᐊᖅᑐᑦ ᐱᒻᒪᕆᐅᔪᑦ ᑐᕌᒐᐅᔪᑦ ᑎᑎᕋᖅᐸᓪᓕᐊᓪᓗᒍ ᑖᓐᓇ ᓄᑖᖅ ᐱᖁᔭᖅ ᐅᑯᐊᖑᔪᑦ: 
 

 ᐃᓚᓕᐅᔾᔨᓂᖅ ᐱᖁᔭᐅᔪᓂᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ 
ᐱᖁᔭᒃᓴᖅᑕᖃᐅᖅᑐᖅ ᓄᓇᕗᒥ ᓄᓇᑖᕈᑎᓂ ᐃᓚᓕᐅᑎᔭᕆᐊᖃᖅᑐᓂᒃ ᑖᒃᑯᓄᖓ ᓄᑖᓄᑦ ᐆᒪᔪᓕᕆᓂᕐᒧᑦ 
ᐱᖁᔭᕐᓂ, ᑭᓯᐊᓂ ᑕᒪᓐᓇ ᐱᕕᒃᓴᑦᓯᐊᖑᔪᖅ ᓄᓇᑖᕈᑏᑦ ᐊᒻᒪᓗ ᓄᑖᖅ ᐱᖁᔭᖅ ᐃᑲᔪᖅᑎᒌᒍᓐᓇᕐᓗᑎᒃ. 
 

 ᐃᓚᓕᐅᑎᓗᒋᑦ ᓴᖅᑭᑎᑕᐅᔪᑦ ᑲᓇᑕᒥ ᓄᓇᕐᔪᐊᓂᓗ ᐆᒪᔪᓕᕆᓂᕐᒨᖓᔪᑦ ᐊᒻᒪᓗ ᐆᒪᔪᐃᑦ 
ᐃᓂᖏᕙᒃᑕᖏᓐᓄᑦ ᐊᖏᖃᑎᒌᒍᑏᑦ. 

 
ᓄᓇᕗᑦ ᐊᖏᖃᑎᒌᖃᑕᐅᓯᒪᖕᒪᑦ, ᐅᕝᕙᓘᓐᓃ ᒪᓕᒋᐊᖃᕐᒪᑦ ᑲᓇᑕᒥ, ᓄᓇᕐᔪᐊᓂᓗ 
ᐊᖏᖃᑎᒌᒍᑕᐅᓯᒪᔪᓂᒃ, ᐊᒃᑐᐃᕙᒃᑐᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᔾᔪᑕᐅᔪᓂᒃ.  ᑕᒪᒃᑯᐊ ᐃᓚᖃᖅᑐᑦ:  
ᓄᓇᕐᔪᐊᓂ ᑲᑎᒪᕕᒡᔪᐊᖅᑏᑦ ᐱᔾᔪᑎᒋᓪᓗᒋᑦ ᓄᓇᒥᐅᑕᓕᒫᑦ ᓂᕿᔪᑏᑦ ᐱᕈᖅᑐᓪᓗ, ᓄᓇᕐᔪᐊᓂ 
ᓇᒡᓕᒃᓵᖅᑎᑦᓯᕙᙱᑦᑐᓂᒃ ᒥᑭᒋᐊᖃᕆᐊᖃᕐᓂᕐᒧᑦ ᐱᖁᔭᑦ ᐊᒻᒪᓗ ᓂᕐᔪᑏᑦ ᐊᑦᑕᕐᓇᖅᑐᒦᓐᓂᕋᖅᑕᐅᔪᑦ 
ᐱᖁᔭᖏᑦ.  ᑕᒪᒃᑯᐊ ᓴᖅᑭᓯᒪᔪᑦ, ᑕᒪᕐᒥᐊᓘᙱᑦᑑᒐᓗᐊᖅ ᐃᓚᓕᐅᑎᒋᐊᓖᑦ ᓄᑖᓄᑦ ᐆᒪᔪᓕᕆᓂᕐᒧᑦ 
ᐱᖁᔭᕐᓄᑦ, ᕿᒥᕐᕈᔭᐅᓂᐊᖅᑐᑦ ᐊᒻᒪᓗ ᖃᓄᖅ ᐱᔭᕆᑐᓂᖃᕐᓂᖏᓐᓂᒃ ᓄᓇᕗᒧᑦ 
ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ. 
 

 ᐅᓪᓗᒥᒧᑦ ᐊᖑᑎᑎᑦᓯᒋᐊᕐᓂᖅ ᐆᒪᔪᓕᕆᓂᕐᒧᑦ ᐊᐅᓚᑦᓯᔾᔪᑕᐅᔪᓂᒃ ᐊᒻᒪᓗ ᒪᓕᒃᑎᑦᑎᒐᓱᐊᕐᕈᑎᓂᒃ 
 

ᐊᒥᓱᑦ ᐊᓯᔾᔨᐅᑕᐅᓯᒪᖕᒪᑕ ᐆᒪᔪᓕᕆᓂᕐᒨᖓᔪᑦ ᐱᖁᔭᑦ..  ᕿᒥᕐᕈᓂᖅ ᐊᓯᖏᓐᓂᒃ ᐱᖁᔭᕐᓂᒃ 
ᑕᑯᒃᓴᐅᑎᑦᑎᓯᒪᔪᑦ ᓄᑖᖑᓂᖅᓴᓂᒃ ᒪᓕᒐᑎᒍᑦ ᐊᖅᑯᑎᖃᖁᓐᓇᕐᓂᕐᒥᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᑦ 
ᐃᓱᒪᒃᓴᖅᓯᐅᕈᑕᐅᔪᒃᓴᐅᔪᑦ ᑕᒡᕙᓂ ᓄᑖᓂ ᐱᖁᔭᕐᓂ.  ᐊᒥᓱᑦ ᒪᓕᒋᐊᓖᑦ ᒫᓐᓇ ᐱᖁᔭᕐᓂ ᐅᓪᓗᒥᒧᑦ 
ᐊᙳᑎᓯᒪᙱᒻᒪᑕ ᑭᖑᕙᖅᓯᒪᖕᒪᑕ ᐊᒻᒪᓗ ᒪᓕᒐᑎᒃ ᒫᓐᓇ ᓴᖅᑭᓯᒪᔪᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᒃᑯᑦ, 
ᑲᓇᑕᐅᓪᓘᓐᓃᑦ ᐱᖁᔭᕐᔪᐊᖏᓐᓂᒃ. 

ᖃᓄᐃᓕᐅᕈᑕᐅᔪᒃᓴᑦ ᑭᒃᑯᐃᓐᓇᐃᑦ ᑐᓴᖃᑎᒌᖃᑎᒋᓂᐊᕐᓗᒋᑦ 
ᒐᕙᒪᒃᑯᑦ ᐊᒃᓱᕈᖅᓯᒪᔪᑦ ᑕᒪᑐᒨᓇ ᑕᒪᒃᑯᐊ ᐃᓄᐃᑦ ᑐᑭᓯᐊᑦᓯᐊᖁᓪᓗᒋᑦ ᐱᔾᔪᑎᖓᓐᓂᒃ ᑖᒃᑯᐊ ᓴᖅᑭᑎᑕᐅᓂᖏᑦᑕ 
ᓄᑖᑦ ᐆᒪᔪᓕᕆᓂᕐᒧᑦ ᐱᖁᔭᑦ ᐊᒻᒪᓗ ᑭᒃᑯᓕᒫᑦ ᐅᖃᐅᓯᕆᔪᒪᔭᒥᓂᒃ ᐅᖃᕈᓐᓇᕐᓂᐊᖁᓪᓗᒋᑦ ᐱᒻᒪᕆᐅᑎᑕᒥᓂᒃ. 
 

 ᕕᕝᕗᐊᕆᒥᓂᒃ, ᐆᒪᔪᓕᕆᔩᑦ, ᐱᓕᕆᖃᑎᖃᖅᑐᑦ ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᓐᓂ, 
ᐅᖃᓕᒪᖃᑎᖃᖃᑦᑕᖅᓯᒪᔪᑦ ᓄᓇᓕᖕᓂᑦ ᓄᓇᕗᓕᒫᒥ.  ᑎᓕᐅᕆᖃᑦᑕᓚᐅᖅᑐᑦ ᐊᐃᕙᐅᑎᖃᖁᓪᓗᒋᑦ 
ᐆᒪᔪᓕᕆᓂᕐᒧᑦ ᐱᖁᔭᕐᓂᒃ ᐊᒻᒪ ᑕᒪᒃᑯᐊ ᐃᓱᒫᓘᑎᖃᕐᕕᒋᔭᓂ ᑕᐅᑐᒐᕆᓗᒋᑦ ᑕᒪᒃᑯᐊ ᐃᓄᐃᑦ 
ᐱᒻᒪᕆᐅᑎᑕᖏᑦ.  ᑕᒪᓐᓇ ᐊᑐᖅᑕᐅᔪᖅ ᓴᖅᑭᔮᖅᑎᑦᓯᓂᐊᖅᑐᑦ ᐅᖃᐅᓯᖃᑦᓯᐊᕐᓂᖅᓴᓂᒃ ᐊᒻᒪᓗ 
ᓴᖅᑭᑎᑦᓯᔾᔪᑕᐅᓪᓗᑎᒃ ᐊᑑᑎᖃᕐᓂᖅᓴᒥᒃ ᑲᑎᒪᔩᑦ ᑲᑎᒪᑎᑦᓯᓂᕆᐊᓂᖅᑕᖏᓐᓄᑦ. 

 
 ᒪᕐᕈᐃᓕᖓᔪᑦ ᑲᑎᒪᑎᑦᓯᓂᐊᖅᑐᑦ ᐃᖏᕐᕋᔭᕋᓪᓗᑎᒃ ᓄᓇᕗᓕᒫᒥ ᐱᒋᐊᕐᓗᒋ ᐊᐃᐳᕈ 15 ᑎᑭᓪᓗᒍ ᒪᐃ 

16, 2002.  ᐊᑐᓂ ᑲᑎᒪᑎᑦᑎᔨᐅᔫᒃ ᑭᒡᒐᖅᑐᐃᔨᖃᕐᓂᐊᖅᑐᑦ ᓄᓇᕗᑦ ᒐᕙᒪᖏᓐᓂᒃ, ᓄᓇᕗᑦ 
ᑐᙵᕕᒃᑯᓐᓂᒃ, ᐊᒻᒪᓗ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ.  ᑭᒃᑯᑐᐃᓐᓇᐃᑦ 
ᑐᓴᖃᑎᒌᖃᑎᒋᔭᐅᓂᐊᖅᑐᑦ ᓄᓇᕗᑦ ᓄᓇᖁᑎᓕᒫᖏᓐᓂ, ᑭᒃᑯᓕᒫᑦ ᐅᖃᐅᓯᖃᕈᓐᓇᖁᓪᓗᒋᑦ 
ᐃᓱᒫᓘᑎᒋᔭᖏᓐᓂᒃ, ᐃᓱᒪᒋᔭᖏᓐᓂᒃ, ᐅᖃᐅᓯᒃᓴᖏᓐᓂᒃ ᐊᒻᒪᓗ ᖃᓄᐃᓕᐅᕈᑎᒋᖁᔭᒥᓂᒃ ᑖᒃᑯᓇᓂ 
ᓄᑖᓂ ᐱᖁᔭᕐᓂ. 

 
 ᑖᒃᑯᐊ ᑲᑎᒪᔩᑦ ᐃᖏᕐᕋᔭᕋᓐᓂᒃᓴᖏᑦᑕ ᐋᖅᑭᒃᓱᖅᓯᒪᓂᖏᑦ ᑕᑯᒃᓴᐅᑎᑕᐅᓂᐊᖅᑐᑦ ᓄᓇᓕᖕᓂ ᓄᓇᕗᓕᒫᒥ 

ᓄᓇᓖᑦ ᑐᓴᐅᑎᖏᑎᒍᑦ, ᐊᑭᓐᓇᕐᒥᐅᑕᑎᒍᑦ ᐊᒪᓗ ᐅᖃᓪᓚᖃᑎᒋᒻᒪᕆᒡᓗᒋᑦ ᓄᓇᓖᑦ ᐊᖑᓇᓱᒃᑎᖏᑦᑕ 
ᑲᑎᒪᔨᖏᑦ ᐊᒻᒪᓗ ᕼᐊᒻᓕᒃᑯᑦ ᑲᑎᒪᔨᖏᑦ.  ᓴᖅᑭᒐᔪᒃᑐᑦ ᑐᓴᒐᒃᓴᑦ ᐱᑕᖃᕐᓂᐊᕐᒥᔪᑦ ᐊᒻᒪᓗ ᑭᒃᑯᑐᐃᓐᓇᐃᑦ 
ᑐᓴᐅᑎᑎᒍᑦ ᑐᓴᖅᑎᑕᐅᕙᒡᓗᑎᒃ. 

 
 ᐅᖃᓕᒪᐅᑎᒃᓴᑦ ᑎᑎᕋᖅᓯᒪᔪᑦ ᓴᖅᑭᑎᑕᐅᓂᐊᖅᑐᑦ ᐊᒻᒪᓗ ᑐᓂᐅᖅᑲᐅᑕᐅᓗᑎᒃ ᓄᓇᕗᒥ ᐃᓄᒃᑎᑐᑦ, 

ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ, ᐅᐃᕖᑎᑐᓪᓗ. 
 

 ᓄᓇᓖᑦ ᑐᓴᐅᑎᖏᑦ (ᓈᓚᐅᑎᖃᕐᕕᖏᑦ) ᑐᓂᔭᐅᓯᒪᓂᐊᖅᑐᑦ ᓂᐱᓕᐅᖅᓯᒪᔪᓂᒃ ᐅᓂᒃᑳᕈᑎᖃᖅᑐᓂᒃ 
ᐱᔾᔪᑎᒋᔭᖏᓐᓂᒃ ᑕᒪᒃᑯᐊ ᑐᓴᖃᑎᒌᒍᑎᖃᕐᓂᐅᓂᐊᖅᑐᑦ ᐊᒻᒪᓗ ᖃᐃᖁᓗᒋᑦ ᑭᒃᑯᑐᐃᓐᓇᐃᑦ 
ᐃᓚᐅᓂᐊᕐᒪᑕ. 

 
 ᐊᑭᖃᙱᑦᑐᒥᒃ ᐅᖄᓚᐅᕕᒃᓴᒥᒃ  ᐋᖅᑭᒃᓯᔪᖃᕐᓂᐊᖅᑐᖅ ᑭᓇᑐᐃᓐᓇᖅ ᓄᓇᕗᒥ ᐅᖃᐅᓯᖃᕈᒪᓐᓂᖅᐸᑦ, 

ᐊᒻᒪᓗ ᖃᕆᓴᐅᔭᒃᑰᖅᑐᖃᕐᓂᐊᖅᑐᖅ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᖃᕆᓴᐅᔭᒃᑯᑦ ᑎᑎᕋᕐᕕᒃᓴᖅᑕᖃᖅᑐᓂ 
ᐅᖃᐅᓯᖃᕈᒪᔪᓄᑦ ᑕᒪᑐᒥᖓ, ᑐᓂᓯᒍᒪᔪᓄᓪᓘᓐᓃᑦ ᑎᑎᕋᖅᓯᒪᔪᓂᒃ. 

 
 ᓴᖅᑭᑎᑕᐅᔪᑦ ᑭᒃᑯᑐᐃᓐᓇᐃᑦ ᑐᓴᖃᑎᒌᖃᑎᒋᔭᐅᓚᐅᖅᑎᓪᓗᒋᑦ ᑲᑎᖅᓱᖅᑕᐅᓂᐊᖅᑐᑦ ᐊᒻᒪᓗ 

ᓇᐃᓪᓕᑎᕐᓗᒋᑦ ᐅᓂᒃᑳᓕᐊᕆᓗᒋᑦ ᐊᑐᖅᑕᐅᓂᐊᕐᓗᑎᒃ ᑎᑎᕋᖅᑕᐅᕙᓪᓕᐊᓂᖓᓄᑦ ᑖᒃᑯᐊ ᐱᖁᔭᒃᓴᑦ. 
 
ᐱᒻᒪᕆᐅᓗᐊᖅᑐᑦ 
ᑖᒃᑯᐊ ᑲᑎᒪᔩᑦ ᑐᓴᕐᓂᐊᖅᑐᕆᔪᑦ ᐊᑐᓕᖁᔭᐅᔪᓂᒃ, ᐃᓱᒫᓘᑕᐅᔪᓂᓪᓗ ᐃᓘᓐᓇᖏᓐᓄᑦ ᐆᒪᔪᓕᕆᓂᕐᒧᑦ ᑐᕌᖓᔪᓂᒃ.  
ᑕᒪᒃᑯᐊ ᐅᖃᓕᒪᓂᐅᓚᐅᖅᑐᑦ ᑖᒃᑯᐊ ᐆᒪᔪᓕᕆᔩᑦ ᑲᒪᒋᓚᐅᖅᑕᖏᑦ ᓴᖅᑭᑎᑦᓯᓯᒪᓕᐊᓂᒃᑐᑦ ᑎᑎᕋᖅᓯᒪᔪᓂᒃ 
ᐃᓚᖏᓐᓂᒃ ᐱᒻᒪᕆᐅᑎᑕᐅᔪᓂᒃ ᓄᓇᓕᖕᓄᑦ.  ᐃᓚᖏᑦ ᐱᒻᒪᕆᐅᑎᑕᐅᓯᒪᔪᑦ ᐅᖃᐅᓯᕆᓯᒪᔭᖏᑦ ᐃᓄᐃᑦ 
ᒪᑯᐊᖑᔪᑦ: 
 
ᐊᖑᓇᓱᖕᓂᕐᒧᑦ ᐊᑐᖅᑕᐅᕙᒃᑐᑦ: 

 ᑕᒪᒃᑯᐊ ᒪᓕᒋᐊᓖᑦ ᐊᔾᔨᒌᙱᒋᐊᖃᖅᐸᑦ ᓇᒡᓕᒃᓵᖅᑎᑦᓯᑦᑕᐃᓕᓂᕐᒧᑦ ᐊᒻᒪᓗ ᐱᑦᓯᐊᕆᐊᖃᕐᓂᖅ  
ᐆᒪᔪᕋᓱᐊᕐᓗᓂ ᐊᔾᔨᒌᙱᑦᑐᓂ ᓄᓇᓕᐅᔪᓂ? 

 ᑖᓐᓈ "ᐃᓕᖅᑯᓯᑐᖃᒃᑯᑦ ᐊᖑᓇᓱᖕᓂᖅ" ᓇᓗᓇᐃᖅᑕᐅᓯᒪᒋᐊᖃᖅᐸ ᐱᖁᔭᕐᓂ? 

ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦ: 

 ᑖᒃᑯᐊ ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦᑕ ᒪᓕᒐᕋᓛᖏᑦ ᒪᓕᒃᑎᑕᐅᔭᕆᐊᖃᖅᐸᑦ ᑕᒡᕘᓇ 
ᓄᑖᑎᒍᑦ ᐱᖁᔭᖅᑎᒍᑦ? 

 
ᓄᓇᖃᕆᐊᖃᕐᓂᖅ 

 ᒫᓐᓇ ᓄᓇᖃᕆᐊᖃᕐᓂᐅᔪᑦ ᐊᖑᓇᓱᒍᒪᓂᐊᕐᓗᓂ ᐃᓄᒻᒪᕆᐅᙱᑦᖏᑐᓄᑦ ᓄᓇᕗᒥ ᐅᑕᖅᑭᔭᕆᐊᖃᕐᒪᑕ 
ᒪᕐᕉᖕᓂᑦ ᐊᕐᕌᒎᖕᓂᑦ.  ᑕᒪᓐᓈ ᐊᓯᔾᔨᕆᐊᖃᖅᐸ? 

 
ᓱᕋᐃᑐᐃᓐᓇᕐᓂᖅ 

 ᖃᓄᖅ ᑕᒪᒃᑯᐊ ᓱᓕ ᓂᕆᔭᒃᓴᐅᔪᑦ ᓂᕐᔪᑏᑦ ᐊᑐᕈᓐᓇᖅᐱᑎᒍ ᐊᒻᒪᓗ ᓱᕈᖅᑎᑐᐃᓐᓇᖏᓪᓗᒋᑦ? 
 ᖃᓄᕐᓂ ᐆᒪᔪᕐᓂᒃ ᐊᖏᔪᓂᒃ ᓂᕿᒃᓴᖃᖅᑎᑦᑎᓂᖅ ᕿᒥᓄᑦ? 

 
ᐸᒡᕕᓴᐃᓂᖅ ᓂᕐᔪᑎᓂᒃ: 

 ᖃᓄᖅ ᑭᒡᓕᓕᐅᖅᑕᐃᓯᒪᔪᓐᓇᖅᐸ ᑖᒃᑯᐊ ᐱᓯᐊᕆᐊᖃᕐᓂᖅ, ᐸᒡᕕᓴᓕᖕᓂᕐᓗ? 
 
ᑖᒃᑯᐊ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᒻᒪᓗ ᐆᒪᔪᓕᕆᓂᕐᒧᑦ ᐱᖁᔭᑦ 

 ᑖᒃᑯᐊ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐋᖅᑭᒃᓯᓯᒪᖕᒪᑕ ᐃᓱᓕᑦᑕᕐᕕᐅᔪᓂᒃ ᐱᔪᓐᓇᐅᑎᓄᑦ 
ᐊᖑᓇᓱᒍᓐᓇᕐᓂᕐᒧᑦ ᐊᒻᒪᓗ ᖃᓄᖅ ᐃᓱᓕᑦᑕᕐᕕᓕᖅᑕᐅᒋᐊᖃᕐᒪᖔᑕ? 

 
 
ᑐᑭᓯᒋᐊᕈᑎᒃᓴᖃᒃᑲᓐᓂᕈᒪᒍᕕᑦ: 
ᐅᖃᕐᕕᒋᓗᒋᑦ: 
ᓯᑏᕙᓐ ᐱᖕᒃᓯᓐ 
ᐊᖓᔪᖅᑳᖓᑦ ᐅᖃᐅᔾᔨᒋᐊᖅᑏᑦ, ᐱᖁᔭᓕᕆᓂᕐᒧᑦ 
ᐃᑯᐱᒡᕕᓕᕆᔨᒃᑯᑦ 
ᐅᖃᓘᑖ: 867 975-5900 
ᓱᑲᑦᑐᒃᑯᑦ: 867 975-5990 
ᖃᕆᓴᐅᔭᒃᑯᑦ: spinksen@gov.nu.ca
 
ᑎᑎᕋᕐᓗᓂ ᐅᕗᖓ: 
New Nunavut Wildlife Act 
Department of Sustainable Development 
Box 1000, Stn, 1170 
Iqaluit, Nunavut, X0A 0H0 
 
ᖃᕆᓴᐅᔭᒃᑯᑦ ᑎᑎᕋᕐᕕᒃᓴᖅ: 
www.Nunavutwildlifeact.com  
 
ᐊᑭᖃᙱᑦᑐᖅ ᐅᖄᓚᕕᒃᓴᖅ: 
1-866-887-5927 

